
პირობითი აღნიშვნები:

ლგქ – ლოკალური გამოთვლითი ქსელი.
წარსადგენი დოკუმენტაციის სია:

1. შენობა-ნაგებობის გეგმა სადაც მითითებულია მარკირებული სამუშაო ადგილები, საკაბელო ტრასები და საკომუნიკაციო კარადების ადგილმდებარეობა. 
2. ლგქ -ს სტრუქტურული სქემა;

3. გამოყენებული აპარატურის სპეციფიკაციები.
1. საერთო მონაცემები
პროექტისთვის აუცილებელ საწყის მონაცემებად გამოყენებული უნდა იქნას შენობანაგებობის არქიტექტურული ნახაზები.

2. დანიშნულება და მიზანი
2.1. დანიშნულება - ლგქ განკუთვნილია შენობის შიგნით განთავსებულ ქსელურ აპარატურას შორის ინფორმაციის საიმედოდ და მაღალი ხარისხით გადაცემის უზრუნველსაყოფად.
2.2. მიზანი - ლოკალური გამოთვლითი ქსელის მოწყობა კომპიუტერების, პერიფერიული და სხვა ქსელური აპარატურის ურთიერთკავშირისათვის.
3. ლგქ-ს ზოგადი მოთხოვნები

3.1. კომპიუტერებიდან და სხვა ქსელური აპარატურიდან, ფიზიკური ხაზების მეშვეობით, უზრუნველყოს სიგნალის სტაბილურად და მაღალი ხარისხით გადაცემა აქტიურ ქსელურ მოწყობილობებამდე. ლგქ-ს პროექტი სრულად უნდა აკმაყოფილებდეს მოქმედ ხანძარსაწინააღმდეგო და უსაფრთხოების ნორმებს და მოთხოვნებს. 
სისტემა სრულად უნდა აკმაყოფილებდეს საერთაშორისო სტანდარტს ISO/IES 11801  შენობაში სუსტი დენების საკაბელო სისტემის შესახებ.
4. სისტემის არქიტექტურა და მოთხოვნები
4.1. ლგქ-ს სტრუქტურა შედგება ორი ქვესისტემისაგან. 

მაგისტრატლური ქვესისტემა - მოიცავს მაგისტრალურ ტრასებს ცენტრალური საკომუნიკაციო კარადიდან პერიფერიულ საკოუნიკაციო კარადებამდე. 

ჰორიზონტალური ქვესისტემა - მოიცავს ტრასებს პერიფერიული საკომუნიკაციო კარადებიდან სამუშაო ადგილებამდე.
4.2. მაგისტრალური ქვესისტემის მოთხოვნები 
4.2.1 ცენტრალური საკომუნიკაციო კარადიდან პერიფერიულ კარადებამდე უნდა მიდიოდეს არანაკლებ 3x2.5 კვების კაბელი, კაბელი მიერთებული უნდა იყოს ინდივიდუალურ ამომრთველებზე ყოველი პერიფერიული კარადისათვის. ამომრთველის ტიპი უნდა შეირჩეს დატვირთვის შესბამისად. სასერვეროს მხრიდან, კაბელები მიერთებული უნდა იყოს ცენტრალურ უწყვეტ კვების წყაროზე.
4.2.1. მაგისტრალური კავშირისათვის გამოყენებული უნდა იქნას ოპტიკურ ბოჭკოვანი კაბელი. კაბელები გაივლიან შეკიდულ ჭერში არესებულ საკაბელო ხონჩებზე, ასეთის არარსებობსი შემთხვევაში შესაბამისი ზომის საკაბელო არხებში. მაგისტრალური საკაბელო არხების ზომა ნებისმიერ შემთხვევაში უნდა იყოს ერთიდაიგივე.
4.3. ჰორიზონტალური ქვესისტემის მოთხოვნები
4.3.1. სამუშაო ადგილზე განთავსებულ როზეტში კარადიდან უნდა მიდიოდეს არანაკლებ 1 კაბელი.
4.3.2. სამუშაო ადგილებზე კომპიუტერული ქსელის როზეტი უნდა დამონტაჟდეს იატაკიდან 20-30 სმ. სიმაღლეზე. გარდა იმ ადგილებისა სადაც ეს შეუძლებელია (რესეპშენი, ღია სივრცეები). 

4.3.3. ჰორიზონტალური კავშირისთვს გამოყენებული უნდა იქნას 5e კატეგორიის კაბელი. კაბელები გაივლიან შეკიდულ ჭერში არესებულ საკაბელო ხონჩებზე, ასეთის არარსებობის შემთხვევაში შესაბამისი ზომის საკაბელო არხებში. თითოეული კაბელის სიგრძე არ უნდა აღემატებოდეს 70 მეტრს. სამუშაო ოთახებში, როზეტებთან კაბელების მისაყვანად გამოყენებული უნდა იქნას ერთი ზომის (40x20 მმ) საკაბელო არხი.

4.4. ცენტრალური და პერიფერიული საკომუნიკაციო კარადები.
4.4.1. ცენტრალური კარადის ზომა არ უნდა იყოს 42 უნიტზე ნაკლები, ხოლო პერიფერიული კარადის 6 - უნიტზე ნაკლები.

4.4.2. აპარატურა კარადაში უნდა განთავსდეს შემდეგი პრინციპით

· პაჩპანელი

· სვიჩი

· უწყვეტი კვების წყარო (იქ, სადაც ვერ სრულდება 4.2.1. პუნქტის მოთხოვნები)
ყოველ სვიჩსა და პაჩპანელს შორის დაშორება უნდა იყოს 2/3 უნიტი. რიგის მართვის პაჩპანელი უნდა დამონტაჟდეს ყველაზე ბოლო (დაბლა) სვიჩის შემდეგ.
4.4.3. ყოველი პერიფერიული საკომუნიკაციო კარადიდან ცენტრალურ საკომუნიკაციო კარადამდე უნდა მიდიოდეს 1 ან 2 წვერიანი, დუბლირებული ოპტიკურ ბოჭკოვანი Single mode ტიპის კაბელი. ცენტრალურ სასერვერო კარადაში გათვალისწინებული უნდა იყოს შესაბამისი რაოდენობის პორტების მქონე ოპტიკური პაჩპანელი. პერიფერიულ კარადებში ოპტიკური კაბელის შეერთება უნდა განხორციელდეს შესაბამის SFP მოდულებით.
4.4.4. პერიფერიული კარადები უნდა განთავსდეს იატაკიდან არანაკლებ 2 მეტრის სიმაღლეზე. სადაც შესაძლებელია, ჭერის სიმაღლიდან გამომდინარე 2,5მ-ზე. პერიფერიული კარადების განსათავსებლად შესაძლებელია გამოყენებულ იქნეს სამუშაო ოთახები (თუ მათი ფუნქციური დატვირთვა ხელს არ უშლის კარადებთან შეუფერხებელ წვდომას). სხვა შემთხვევაში კარადები შეიძლება დამონტაჟდეს სამუშაო ოთახში ისე, რომ წვდომა შესაძლებელი იყოს კორიდორიდან.

4.5. ცენტრალური შესასვლელიდან მარჯვნივ, #2 ჯიხურთან, წითელი ხაზების საზღვარზე, უნდა მოეწყოს საკომუნიკაციო ჭა. სადემარკაციო წერტილამდე უნდა მიდიოდეს ოპტიკური (Single Mode) კაბელი, რომლის წვერების რაოდენობა დააკმაყოფილებს IP ტელეფონიის (1 წვერი), ინტერნეტპროვაიდერის (ძირითადი - 1, ალტერნატიული - 1), IP ტელევიზიის (2) საჭიროებებს. ჯამში არანაკლებ 5 წვერისა.

4.6. ცენტრალური სასერვერო ოთახის იატაკში, ჭერში და კედლებზე არ უნდა გადიოდეს ცივი ან ცხელი წყალის მილები და სხვა სახის სანტექნიკის კომუნიკაციები.
სასერვერო ოთახში შესაძლებელი უნდა იყოს არანაკლებ 4 ერთეული  სასერვერო კარადის (800x1000x2033mm), UPS-ის (180x100mm) და სტანდარტული ელექტრო კარადის განთავსება.

სერვეულ ოთახში ასევე შესაძლებელი უნდა იყოს >40 კვტ გაგრილების დამოუკიდებელი, დუბლირებული სისტემის მონტაჟი.

4.7. მაგისტრალური და ჰორიზონტალური ქვესისტემების ყველა კაბელი უნდა იყოს მარკირებული ორივე მხრიდან. 
4.8. ლგქ-ს აქტიური ქსელური კომპონენტების მოწოდება\მონტაჟს ახორციელებს დამკვეთი. პროექტის მიხედვით, წარმოდგენილი იქნება რეკომენდაციები აქტიური აპარატურის შესახებ.
5. გამოყენებული აპარატურა და მასალები

5.1. კაბელი ჰორიზონტალური ქვესისტემისათვის - არანაკლებ მე-5-ე კატეგორიის. სპილენძის შემცველობა 100%, დიამეტრი არანაკლებ 0,51მმ (AWG24), დამზადებული უნდა იყოს შემდეგი სტანდარტების შესაბამისად CEI 20-11; CEI 20-29; CEI 20-20; CEI 20-22/((( (IEC 60332); IEC 61156-5; ISO/IEC 11801. ხოლო კაბელის გარსი უნდა აკმაყოფილებდეს CEI 20-22/((( ( IEC 60332-3; BS EN 50265) სტანდარტებს. კაბელი გატესტილი უნდა იყოს CEI 20-20 სტანდარტის შესაბამისად.
5.2. კაბელი მაგისტრალური ქვესისტემისათვის - 1 ან 2 წვერიანი, Single mode ტიპის ოპტიკურ ბოჭკოვანი კაბელი.
5.3. საკაბელო არხი - IP40, IK10 სტანდარტების შესაბამისი.
5.4. პაჩპანელი - არანაკლებ 24 პორტიანი. 19-ინჩიან საკომუნიკაციო რეკში სამონტაჟო.
5.5. როზეტი - 1 და 2 RJ 45 ინტერფეისით. კედელზე სამონტაჟო. IP20 სტანდარტის შესაბამისი.

5.6. ცენტრალური საკომუნიკაციო კარადა არანაკლებ 42 უნიტი. 800x1000 მმ. წინა და უკანა კარით. გვერდითი პანელების მოხსნის საშუალებით.
5.7. პერიფერიული საკომუნიკაციო კარადა - არანაკლებ 6 უნიტი (გამოყენებული აპარატურის შესაბამიასდ) 600x600 მმ. წინა შუშის კარით. კარადას უნდა ჰქონდეს სავენტილაციო ღიობი  საჭიროების შემთხვევაში გაგრილების სისტემის  დასამონტაჟებლად.
6. საიმედოობა და უსაფრთხოება

6.1. ლგქ-ს საიმედოობა უნდა განისაზღვროს მისი შემადგენელი კომპონენტების შესაბამისად, როგორიცაა კაბელი, როზეტი და ა.შ. სასურველია მაგისტრალური და ჰორიზონტალური სისტემის კაბელები მოთავსდეს საკაბელო არხებში. აუცილებელია მათ გვერდით არ გადიოდეს მაღალი ძაბვის კაბელები. საკაბელო არხები (კაბელები) განთავსებული უნდა იყოს  თანამშრომლებისათვის (მოქალაქეებისათვის) რთულად მისადგომ ადგილებში.
6.2. ყველა კაბელი (მათ შორის ოპტიკური) უნდა გაიტესტოს 1 გბ/წმ სიჩქარეზე, სპაციალური აპარატურის გამოყენებით. ტესტირება უნდა დასტურდებოდეს დოკუმენტალურად. 
7. სისტემის სტაბილურობა
ლგქ-მ უნდა უზრუნველყოს სისტემის სტაბილურად მუშაობა 24/7 რეჟიმში.
საჭირო რაოდენობის პორტების გამოთვლის მეთოდი ლგქ-ს პროექტირებისას
შენიშვნა: მოთხოვნები შეიძლება განსხვავდებოდეს კონკრეტული ობიექტის სპეციფიკის და დანიშნულების შესაბამისად.
1. ძირითადი მოთხოვნები.
1.1. ნახაზზე მითითებული წრტილების გარდა ყოველ ოთახში (გარდა სველი წერტილების და დამხმარე სათავსოებისა) არანაკლებ  1 როზეტი 1 პორტით. 
1.2. ოთახებში , სადაც განთავსებულია სამედიცინო აპარატურა (რენტგენი, ტომოგრაფია და ა.შ.) 1 როზეტი ერთი აპარატისთვის 1 პორტით. 
1.3. სამედიცინო აპარატურის ოპერატორების ოთახში ერთ სამუშაო ადგილზე 1 როზეტი, თითოეული 2 პორტით.
1.4. ყოველ პალატაში თითოეულ საწოლთან 1 როზეტი 1 პორტით.
1.5. საკონფერნციო დარბაზებში არანაკლებ 2 როზეტი, თითოეული 2 პორტით და ერთი როზეტი 1 პორტით პრექტორისათვის.
1.6. აფთიაქში არანაკლებ 3 როზეტი, თითოეული 1 პორტით.
1.7. რეგისტრატურაში ერთი სამუშაო ადგილისათვის 1 როზეტი 2 პორტით
1.8. WiFi ქსელისათვის ერთი ფლიგელისთვის არანაკლებ 4 წერტილი, საკონფერენციო დარბაზებისათვის არანაკლებ 1 წერტილი.

